
KUANTAN 25 April - Perdana Menteri, Datuk Seri Najib Tun Razak berkata, kriteria utama
Malaysia diiktiraf sebagai negara maju ialah apabila rakyat memilih menggunakan
pengangkutan awam yang efisien walaupun mereka mampu memiliki kenderaan sendiri.

Beliau berkata, bagi mencapai hasrat itu, kerajaan Barisan Nasional (BN) akan melakukan
perubahan secara tersusun dan teratur dalam memajukan perkhidmatan pengangkutan
awam di negara ini.

"Saya juga umumkan di sini bahawa perkhidmatan percuma bas RapidKuantan akan
diteruskan sehingga akhir Mei ini," katanya ketika berucap ketika mengadakan lawatan
kerja ke Terminal Sentral di Indera Mahkota di sini hari ini. - UTUSAN ONLINE

